ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՆՏԱՌԱՅԻՆ ԿՈՄԻՏԵԻ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.Իրավական ակտի անհրաժեշտությունը (նպատակը) 
	Համաձայն ՀՀ կառավարության 2018 թվականի դեկտեմբերի 27-ի «ՀՀ 2018 թվականի պետական բյուջեի կատարումն ապահովող միջոցառումների մասին» N 1515-Ն որոշման հավելված N4-ի և N5 աղյուսակ N2-ի  1173 «Անտառների կառավարում» ծրագրի 32001 «Անտառվերականգնման և անտառապատման աշխատանքներ» միջոցառման կատարող է սահմանվել ՀՀ կառավարությունը։ Մինչդեռ հիմք ընդունելով շրջակա միջավայրի նախարարության անտառային կոմիտեի կանոնադրությամբ սահմանված գործառույթները, նպատակահարմար է նշված միջոցառման կատարող սահմանել շրջակա միջավայրի նախարարության անտառային կոմիտեին:

2. Ընթացիկ իրավիճակը և խնդիրները
	Հետխորհրդային տարիների էներգետիկ ճգնաժամի արդյունքում կատարված չհամակարգված հատումները մեծ վնաս են հասցրել Հայաստանի անտառներին: Դրանք կորցրել են իրենց արտադրողականությունը և լիարժեք չեն կատարում իրենց բնապահպանական ֆունկցիաները (հողապաշտպան, ջրակարգավորիչ, կլիմայակարգավորիչ և այլն): Բացի այդ, որոշ տեղերում տեղի է ունեցել անտառածածկ տարածքների կրճատում և անցանկալի տեսակափոխություն: 
	ՄԱԿ–ի «Կլիմայի փոփոխության մասին» շրջանակային կոնվենցիայի շրջանակներում ընդունված «Ազգային մակարդակով սահմանված նախատեսվող գործողությունները/ներդրումը» (INDC) փաստաթղթով (ՀՀ կառավարության 10.09.2015թ. N41 արձանագրային որոշում) Հայաստանի Հանրապետությունը ստանձնել է միջազգային պարտավորություն մինչև 2050 թվականը երկրի անտառապատվածությունը ներկայիս  11.2 %-ի փոխարեն հասցնել օպտիմալ 20.1%-ի: 
	Վերջին տարիներին գլոբալ եղանակային և կլիմայական փոփոխություններով պայմանավորված, Հայաստանում ձևավորվել է ոչ խստաշունչ սակավաձյուն ձմեռ, կարճատև և տաք գարուն, բարձր ջերմային ֆոնով պայմանավորված շոգ ամառ: Դրա հետևանքով գարնանը նախատեսված անտառապատման աշխատանքների համար նպաստավոր ժամանակահատվածը կրճատվել է: Ուստի, անհրաժեշտ է հնարավորինս սեղմ ժամկետում սկսել անտառապատման և անտառվերականգնման աշխատանքները՝ դրանք արդյունավետ իրականացնելու նպատակով:
	Անտառվերականգնման և անտառապատման աշխատանքների ամբողջ ծավալը (անտառտնկում, սերմնային և տնկարանային տնտեսության զարգացում և այլն) նախատեսված է իրականացնել գնումների արդյունքում հաղթող ճանաչված կազմակերպության միջոցով։
	ՀՀ 2019 թվականի պետական բյուջեի 1173 «Անտառների կառավարում» ծրագրի 32001 «Անտառվերականգնման և անտառապատման աշխատանքներ» միջոցառման համար նախատեսված է 425842,8 հազ.դրամ, ինչը անհրաժեշտ էր վեգետացիայի ողջ ընթացքում անտառվերականգնման և անտառապատման աշխատանքների իրականացման համար:
	Հաշվի առնելով, որ գարնանային աշխատանքների մի մասն արդեն իսկ չի իրականացվել, իսկ մյուս մասը տեղափոխվել է 2019թ. աշուն, կատարվել է աշխատանքների ծավալների վերաբաշխում և ծախսերի վերահաշվարկ, որի արդյունքում «Անտառվերականգնման և անտառապատման աշխատանքներ» միջոցառման համար անհրաժեշտ գումարը ներկայումս կազմում է 424603,0 հազ. դրամ՝ համաձայն կից ներկայացված նախահաշվի։ Արդյունքում խնդրո առարկա աշխատանքների իրականացման համար 2019 թվականի պետական բյուջեով նախատեսված գումարը նվազեցվել է 1239,8 հազ. դրամով, որը սույն որոշման ընդունման շրջանակներում կուղղվի ՀՀ կառավարության պահուստային ֆոնդ:

1. Կարգավորման նպատակը և բնույթը 
Նախատեսվում է.
[bookmark: _GoBack]3.1  ՀՀ 2019 թվականի պետական բյուջեի 1173 «Անտառների կառավարում» ծրագրի 32001 «Անտառվերականգնման և անտառապատման աշխատանքներ» միջոցառման կատարող սահմանել շրջակա միջավայրի  նախարարության անտառային կոմիտեի «Հայանտառ» ՊՈԱԿ-ը
3.2 անտառվերականգնման և անտառապատման աշխատանքների ծավալների վերաբաշխման և ծախսերի վերահաշվարկի արդյունքում ձևավորված 1239,8 հազ. դրամ գումարը ուղղել ՀՀ կառավարության պահուստային ֆոնդ,
	3.3	 հաշվի առնելով միջոցառման աշխատանքների կատարման ժամկետների սղությունը, այդ նպատակով նախատեսված ծախսերն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետին, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի (այսուհետ՝ կարգ) 23-րդ կետի 5-րդ ենթակետի «բ» պարբերության պահանջներին համապատասխան՝ մեկ անձից գնումներ կատարելու ընթացակարգով, չկիրառելով կարգի 21-րդ կետի 1-ին ենթակետի «դ» պարբերությունը, 43-րդ կետի 3-րդ ենթակետի, 71-րդ կետի 1-ին ենթակետի և Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի, ինչպես նաև Հայաստանի Հանրապետության կառավարության 2003 թվականի դեկտեմբերի 24-ի N 1937-Ն որոշմամբ հաստատված կարգի պահանջներով:



1. Ակնկալվող արդյունքը
	ՀՀ 2019 թվականի պետական բյուջեի 1173 «Անտառների կառավարում» ծրագրի 32001 «Անտառվերականգնման և անտառապատման աշխատանքներ» միջոցառման կատարման համար պատասխանատու մարմինների հստակեցում, անտառվերականգնման և անտառապատման աշխատանքների իրականացում։

5.	Նախագծի մշակման գործընթացում ներգրավված ինստիտուտները և անձինք
	Շրջակա միջավայրի նախարարություն:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՆՏԱՌԱՅԻՆ ԿՈՄԻՏԵԻ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
Նախագծի ընդունման արդյունքում պետական բյուջեում եկամուտների և ծախսերի փոփոխություններ չեն առաջանա:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅԱՆ ԱՆՏԱՌԱՅԻՆ ԿՈՄԻՏԵԻ «ՀԱՅԱՆՏԱՌ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ Հայաստանի Հանրապետության կառավարության որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
	Նախագծի ընդունմամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

